PROJEKTNI KONCEPT ZA PROJEKTE LOKALNE RAZVOJNE STRATEGIJE


	Strateški cilj: 
1. RAZVIJENA PRIVREDA KOJA SE TEMELJI NA IZVRSNOSTI OBRADE KAMENA,  RAZVIJENOG PODUZETNIŠTVA I TURIZMA.
	Sektorski cilj: 
Razvijeno poduzetništvo i sektor MSP do 2023.g.
Sektorski ishodi ciljani projektom:

Do 2023.g. u sektoru MSP je otvoreno najmanje 150 novih radnih mjesta

	Naziv projekta: Druga šansa
	Uticaj projekta (nivo impact-a): 

Do 2023.g. u sektoru MSP je otvoreno najmanje 150 novih radnih mjesta

	Efekti projekta (nivo outcome-a)

	Opravdanost postavljenih ishoda i očekivanih efekata intervencije, opis problema i ulazni podaci: 
Općina Jablanica svojom lokacijom, magistralnom povezanošću sa većim gradovima te bogatstvom prirodnih resursa posjeduje potrebne predispozicije za razvoj privrede općenito a posebno građevinske industrije. Naime,  općina Jablanica je izuzetno bogato područje mineralnim sirovinama, a posebno arhitektonsko – građevinskim kamenom gabrom, tzv. „jablaničkim granitom“ koji se sa ovog područja eksploatiše već dugi niz godina. Jablanički granit zauzima površinu od 15 km2  što, po procjenama stručnjaka može omogućiti stogodišnju proizvodnju te pružiti mogućnosti za razvoj građevinske industrije i srodnih strukovnih zanimanja. No, unatoč značajnim rezervama i prepoznatom potencijalu, građevinska industrija kao i cjelokupna privreda na nivou Općine se susreće sa mnogobrojnim preprekama u razvoju. Neki od ključnih problema sa kojima se susreće općina Jablanica su: visoka nezaposlenost, neusklađenost obrazovnog sistema sa potrebama na tržištu rada, migracija stanovništa (a posebno stanovništva sa ruralnih područja) u veće gradske centre, neosviještenost mladih ljudi i njihovih porodica o izboru profesionalnih usmjerenja za kojima postoji potražnja na tržištu, te otežane mogućnosti za sticanje prvog radnog iskustva u struci.  

Naime, prema podacima iz Integralne strategije razvoja općine Jablanica 2014 – 2023, općina Jablanica ima najveći postotak stanovništva radne dobi 15 -64 godine (70%), koji je izuzetno bitan za razvoj lokalne zajednice. Međutim, ovaj ekonomski najaktivniji dio stanovništva, većinom zbog nedostatka zaposlenja emigrira i odlazi u veće gradske centre (podaci Federalnog zavoda za statistiku pokazuju da je Jablanica druga općina po nezaposlenosti u HNK/Ž). Evidentan je nesklad između ponude i potražnje na tržištu rada, čiji se uzrok,  prije svega ogleda u izboru profesionalnih usmjerenja za kojima ne postoji dovoljna potražnja na tržištu. Formalno obrazovanje je dominantno fokusirano na teoretska znanja, sa malo ili nimalo praktičnog rada, što se negativno odražava na proces zaposlenja. Nakon završenog formalnog obrazovanja, mladi ljudi nisu spremni za zahtjeve svoje struke. Poslodavci traže osobe sa radnim iskustvom, kako ih ne bi morali dodatno obučavati za rad, obzirom da to iziskuje značajne finansijske i ljudske resurse, kao i utrošak vremena.Što se tiče konkretno građevinske industrije, u Jablanici postoji potražnja za radnom snagom građevinske struke, međutim ne postoji adekvatna podrška teoretskom i praktičnom usavršavanju u ovoj oblasti. Srednja škola Jablanica bilježi sve manji broj učenika zainteresovanih za ovaj sektor, što vodi izumiranju ovih strukovnih zanimanja. Također, na tržištu rada se javlja  grupa osoba koje su zaposlene  u građevinskoj industriji ali su pod rizikom od otkaza zbog nedovoljne stručnosti i kompetencija za zahtjeve radnog mjesta. To su osobe koje nisu stekle adekvatno znanje i vještine u toku svog školovanja, te im je potrebna dokvalifikacija. U skladu s navedenim, potrebno je raditi na usklađivanju ponude i potražnje na tržištu rada, tj. na prilagođavanju ponude, kako bi se povećala konkurentnost nezaposlenih i nekompetentnih osoba te na taj način smanjila nezaposlenost. Projektom će se raditi na razvoju i primjeni institucionalnog okvira za obrazovanje odraslih (prekvalifikacije i dokvalifikacije). Obrazovanje odraslih je dobar alat za usavršavanje i prekvalifikaciju, koji će se koristiti za balansiranje ponude i potražnje na tržištu radne snage u građevinskoj industriji općine Jablanica.  Obuhvatit će slijedeće ciljne skupine:

· Nezaposlene osobe muškog i ženskog spola, dobi 20 -40 godina, koji se nalaze na evidenciji Zavoda za zapošljavanje općine Jablanica sa srednjom stručnom spremom, duže od godinu dana i spadaju u marginalizovanu grupu. To su teško zapošljive kategorije, koje većinom naseljavaju ruralna područja i povratnička naselja općine Jablanica. 

· Osobe  pod rizikom od otkaza u građevinskoj industriji na području općine Jablanica sa srednjom stručnom spremom, dobi 20 – 40 godina. Ove osobe imaju potrebu za obukama kako bi stekle kompetentnost i zadržale posao te na taj način obezbijedile egzistenciju za sebe i svoje porodice. 

· Građevinska preduzeća sa područja općine Jablanica, čiji će zaposlenici proći kroz program prekvalifikacija/dokvalifikacija. 

Jačanje konkurentnosti ciljnih skupina će dovesti do smanjenje nezaposlenosti, te će samim tim poboljšati uslove života za lokalno stanovništvo, obezbijediti im egzistenciju i smanjiti odliv stanovništva sa područja općine Jablanica, što će u konačnici doprinijeti ekonomskoj i socijalnoj stabilizaciji cjelokupne općine.



	Očekivani rezultati/ishodi (nivo outcome-a):

R 1. Do 2023.g. najmanje 30 osoba sa područja općine Jablanica (20 -40 godina) steklo znanja i vještine za obavljanje  odabranih strukovnih zanimanja u građevinskoj industriji.

	Indikatori:

1. Broj osoba kojima je uručen certifikat/potvrda o uspješno završenoj obuci 


	Realizacija projekta (nivo output-a)



	Kratki opis projekta na nivou realizacije intevencije: 
Projektom  „Druga šansa“ se želi  doprinijeti ekonomskoj i socijalnoj stabilizaciji i razvoju u općini Jablanica. Da bi se to ostvarilo, potrebno je provesti ciklus obuka (dokvalifikacija i prekvalifikacija) za strukovna zanimanja građevinske industrije za kojima postoji potražnja na tržištu. Program obrazovanja odraslih će obuhvatiti nezaposlene osobe sa ruralnih područja i povratničkih naselja općine Jablanica, koji se nalaze na evidenciji  Zavoda za zapošljavanje duže od godinu dana te predstavljaju teško zapošljive kategorije. Program obuka će se također fokusirati na zaposlene osobe pod rizikom otkaza u građevinskim strukovnim zanimanjima, kojima je potrebna dokvalifikacija. Ciklusom stručnih i praktičnih obuka će se unaprijediti kompetencije kandidata i pojačati njihova konkurentnost na tržištu rada. Da bi se to ostvarilo, potrebno je unaprijediti saradnju predstavnika privatnog, javnog i nevladinog sektora; kreirati institucionalni okvir za obrazovanje odraslih te ga predstaviti ključnim akterima sa područja općine Jablanica; organizovati stručnu i praktičnu obuku za odabrane kandidate u skladu sa potrebama poslodavaca te promovisati koncept obrazovanja odraslih organizacijama i građanstvu s ciljem usvajanja istog u stalnu praksu u općini Jablanica. Da bi se koncept obrazovanja odraslih zaista sproveo po planu, potrebno je obezbijediti učešće različitih aktera (obrazovne institucije i preduzeća koji će pružiti podršku pri organizaciji stručne i praktične obuke, zavoda za zapošljavanje koji će poslužiti za pružanje potrebnih informacija ali i raditi na uvrštavanju obrazovanja odraslih u svoje planirane aktivnosti i aktivne mjere zapošljavanja te medija koji će obezbijediti transparentnost te pružiti informacije javnosti o aktivnostim i rezultatima projekta).  Udruženje LiNK, kroz svoje redovne aktivnosti djeluje na oblast obrazovanja i zapošljavanja, te pruža podršku javnom i privatnom sektoru, pa tako posjeduje odgovarajuće kapacitete i dugogodišnje iskustvo potrebno  za realizaciju projeka obrazovanja odraslih s ciljem podrške zapošljavanju -  „Druga šansa“. Projekat će se implementirati u saradnji sa Udruženjem privrednika općine Jablanica. Udruženje privrednika služi kao servis privatnom sektoru općine Jablanica. Ovo udruženje dobro poznaje relevantne faktore lokalnog područja, što je važno sa aspekta područja implementacije (sve aktivnosti se implementiraju na području općine Jablanica). Partnerstvo se bazira na ravnomjernoj raspodjeli zadataka i odgovornosti.


	Očekivani projektni izlazi (nivo output-a):

R 1. Kreirana Analiza potreba radne snage u građevinskoj industriji

R 2. Kreiran Plan i program pre/dokvalifikacija za min. 2 strukovna zanimanja iz građevinske 

	Glavne aktivnosti:

A 1. Uspostaviti međusektorsku saradnju 

A 1.1. Animirati ključne aktere iz sektora zapošljavanja i sektora obrazovanja 

A 1.2. Analizirati obrazovne potrebe i identificirati tražene profesionalne profile u građevinskoj industriji na području općine Jablanica.  

A 2. Izgraditi institucionalni okvir za obrazovanje odraslih 
A 2.1. Izraditi Plan i program obuka za min. 2 strukovna zanimanja 

A2.2. Promovisati Plan i program u lokalnoj zajednici 

A 3. Provesti program prekvalifikacija i dokvalifikacija za min. 2 strukovna zanimanja 

A 3.1. Izvršiti selekciju kandidata 

A 3.2. Organizirati stručne  obuke za min. 2 strukovna zanimanja  

A 3.3. Organizirati praktičnu obuku  u lokalnim poduzećima za min. 2 strukovna zanimanja 

A 3.4. Organizirati  finalno testiranje 

A 4. Promovisati  obrazovanje odraslih kao put ka ekonomskom napretku

A 4.1. Dizajnirati i tiskati brošure – „Obrazovanje odraslih – za bolju Jablanicu“ 

A 4.2. Promovisati obrazovanje odraslih putem min. 20 medijskih objava

A 4.3. Organizovati završnu konferenciju 

	Period implementacije:

2020-2023

	Glavni rizici:

Rizici po implementaciju projektnih aktivnosti: 
· Rizik je da ključni akteri neće prepoznati važnost i koristi obrazovanja odraslih te neće biti zainteresovani za učešćem u projektnim aktivnostima. Ovaj rizik će se prevazići pružanjem dodatnih  informacija i predstavljanjem koristi za aktere, kao i za društvo općine Jablanica u cjelini.
· Rizik je da polaznici obuka neće savladati zahtjeve strukovnih zanimanja u zadanom periodu. Mogući rizik će se, ukoliko do istog dođe, prevazići dodatnim angažmanom predavača i produženjem perioda za provođenje obuke. 

Rizici po postizanje rezultata-ishoda  i uticaja projekta: 

	Budžet projekta: 51.101,68 KM


	Status spremnosti projekta:

a) Spreman za implementaciju


	Izvori financiranja/sufinanciranja:

· Općina Jablanica
· Međunarodni donatori

	Partner/i:

· Udruženje za poduzetništvo i posao LiNK Mostar

· Udruženje privrednika Jablanica


	Nositelj projekta/implementacija/monitoring i evaluacija:

· Nositelj projekta: Udruženje za poduzetništvo i posao LiNK Mostar

· Monitoring: Općina Jablanica




Važno: Ovo je grubi primjer projektnog koncepta koji služi da uputi učesnike o očekivanom nivou detalja. Koncept se razvija na idejnom nivou a detaljno se razrađuje u projektni prijedlog, u skladu sa metodologijom PCM-a (Project Cycle Managment), u trenutku potrebe ili u trenutku njegovog uvođenja u Plan implementacije 1+2.  
